
   ᑐᓴᒐᒃᓴᖅ 
 

ᓯᕗᓕᖅᑎ ᐹᓪ ᐅᑲᓕᖅ ᓂᓪᓕᕈᑎᖃᖅᐳᖅ ᒐᕙᒪᑐᖃᒃᑯᑦ 
ᒪᑐᐃᖅᓯᔾᔪᑎᖓᓐᓄᑦ ᑲᓇᑕᐅᑉ ᒪᓕᒐᓕᐅᕐᕕᒡᔪᐊᖓᓂ 

 
ᐃᖃᓗᐃᑦ, ᓄᓇᕗᑦ(ᔮᓐᓄᐊᕆ 30, 2001 - ᓯᕗᓕᖅᑎ ᐹᓪ ᐅᑲᓕᖅ ᐅᖃᓚᐅᖅᐳᖅ 
ᑐᙵᓱᒃᑎᑦᑎᓂᕋᖅᑐᓂ ᒐᕙᒪᑐᖃᒃᑯᑦ ᐱᓕᕆᐊᕆᓂᐊᕐᓂᕋᖅᑕᖏᓐᓂᒃ 
ᐅᖃᐅᓯᐅᓚᐅᖅᑐᓂᒃ ᒪᑐᐃᖅᓯᑎᓪᓗᒋᑦ ᑲᓇᑕᐅᑉ ᒪᓕᒐᓕᐅᕐᕕᒡᔪᐊᖓᓂ, ᑭᓯᐊᓂ  
ᐃᓚᒋᐊᕆᓚᐅᖅᑐᖅ ᓄᓇᕗᑦ ᐃᑲᔪᖅᑕᐅᔾᔪᑎᒋᓗᐊᕆᐊᖃᖅᑕᖏᑦ - ᓄᓇᓄᑦ 
ᐋᖅᑭᒃᓯᒪᔾᔪᑕᐅᒋᐊᓖᑦ ᐃᒡᓗᕈᔪᐃᑦ ᐊᒻᒪᓗ ᑭᒃᑯᑐᐃᓐᓇᐃᑦ ᐃᒡᓗᖃᕆᐊᖃᕐᓂᖏᑦ - 
ᐅᖃᐅᓯᐅᓗᐊᓚᐅᙱᒻᒪᑕ. 
 
“ᑕᒪᒃᑯᐊ ᓄᓇᕗᒥ ᐊᒃᓱᕉᑕᐅᒻᒪᕆᖕᒪᑕ ᐊᒻᒪᓗ ᑖᒃᑯᐊ ᒐᕙᒪᑐᖃᒃᑯᑦ 
ᐃᓕᑕᕆᒋᐊᖃᒻᒪᕆᖕᒪᒋᑦ ᐃᑲᔪᖅᑕᐅᔾᔪᑕᐅᒋᐊᓖᑦ ᐱᐅᓯᕚᓪᓕᕈᑎᒃᓴᑦ ᖃᓄᐃᑦᑑᓂᖓᓄᑦ 
ᐊᕕᒃᑐᖅᓯᒪᓂᖅᐳᑦ,” ᓯᕗᓕᖅᑎ ᐹᓪ ᐅᑲᓕᖅ ᐅᑲᓚᐅᖅᑐᖅ. 
 
ᓯᕗᓕᖅᑎ ᐅᑲᓕᖅ ᐃᓚᒋᐊᕆᓚᐅᖅᑐᖅ ᑖᓐᓇ ᐅᖃᐅᓯᖅ ᒪᑐᐃᖅᓯᔾᔪᑕᐅᓚᐅᖅᑐᖅ 
ᐱᐅᓂᖃᖅᑐᖅ ᐃᓚᖓᒍᑦ ᑐᑭᒧᐊᒍᑎᖏᑎᒍᑦ ᐊᒻᒪᓗ ᖁᕕᐊᒋᔭᖃᓗᐊᖅᑐᓂ 
ᐅᖃᐅᓯᐅᓚᐅᕐᓂᖓᓂᒃ ᐋᓐᓂᐊᖃᕐᓇᖏᑦᑐᓕᕆᔾᔪᑎᒃᓴᑦ ᐱᒋᐊᖅᑎᑕᐅᓂᐊᖅᑐᑦ, 
ᐃᓚᐅᓪᓗᓂ ᑐᐹᑭᑐᕐᓂᕐᒥᒃ ᒥᑭᓪᓕᒋᐊᕆᓂᖅ, ᐊᔪᓕᕈᑕᐅᕙᒃᑐᓂᒃ ᓄᖅᑲᖅᑎᑦᑎᒐᓱᐊᕐᓂᖅ 
ᐊᒻᒪᓗ ᓴᖅᑭᔮᖅᑎᑕᐅᓂᖅᓴᐅᓂᐊᕐᓂᖓ ᐃᓱᒪᒃᑯᑦ ᖃᓄᐃᙱᑦᓯᐊᕆᐊᖃᕐᓂᖅ. 
 
ᓯᕗᓕᖅᑎ ᐅᑲᓕᖅ ᐃᓚᒋᐊᕆᓚᐅᕐᒥᔪᖅ ᐱᐅᒃᓴᕐᓂᕋᖅᑐᓂ ᑕᐅᑐᒐᐅᓚᐅᕐᓂᖓᓂᒃ 
ᓄᓇᖃᖅᑳᖅᓯᒪᔪᓅᖓᔪᑦ ᐅᖃᐅᓯᒃᓴᐅᔪᑦ, ᐊᒻᒪᑦᑕᐅᖅ ᒐᕙᒪᑐᖃᒃᑯᑦ 
ᓴᙱᒃᑎᒋᐊᕆᓂᐊᕐᓂᖏᑦ ᒪᓕᒐᕐᓂᒃ, ᖃᐅᔨᓴᐃᒍᑕᐅᔪᓄᑦ ᐊᒻᒪᓗ ᐊᓯᖏᓐᓄᑦ 
ᖃᓄᐃᓕᐅᕆᐊᕈᑕᐅᓂᐊᖅᑐᓄᑦ ᐋᓐᓂᐊᖃᕆᐊᖃᙱᓐᓂᕐᒧᑦ ᓴᐳᔾᔭᐅᓯᒪᔾᔪᑎᒃᓴᑦ 
ᐱᔾᔪᑎᒋᓪᓗᒋᑦ ᐃᓚᒃᓴᔭᐃᑦ ᑎᒥᓄᑦ ᓱᕈᕐᓇᖅᑐᑦ ᐊᒻᒪᓗ ᐊᕙᑎᑦᑎᓐᓂ 
ᓴᓗᒪᐃᓪᓕᖅᑕᐅᓯᒪᔪᑦ. 
 
ᓄᓇᕗᑦ ᒐᕙᒪᖏᑦ ᓂᕆᐅᒃᐳᑦ ᐱᓕᕆᖃᑎᖃᑦᓯᐊᕐᓂᐊᕐᓂᕐᒥᓂᒃ ᒐᕙᒪᑐᖃᒃᑯᓐᓂᒃ 
ᑐᑭᓯᕚᓪᓕᖁᓪᓗᒋᑦ ᐅᓪᓗᒥᐅᓕᖅᑐᖅ ᖃᓄᐃᑦᑑᓂᖓᓂᒃ ᐅᑭᐅᖅᑕᖅᑐᖅ, ᓯᕗᓕᖅᑎ 
ᐅᑲᓕᖅ ᐅᖃᓚᐅᖅᑐᖅ. 

ᑐᑭᓯᒋᐊᒃᑲᓐᓂᕈᒪᒍᕕᑦ, ᖃᐅᔨᒋᐊᕐᕕᒋᓗᒍ 
 
ᕕᓐᑎ ᕼᐊᓗᓇᓐ 
ᐊᐅᓚᑦᑎᔨ, ᑐᓴᖃᑦᑕᐅᑎᓕᕆᓂᕐᒧᑦ 
 ᐸᕐᓇᐃᓂᕐᒧᓪᓗ 
ᓄᓇᕗᑦ ᒐᕙᒪᖏᑦ 
ᐅᖃᓘᑖ: (867) 975-6000 
ᓱᑲᑦᑐᒃᑯᑦ:(867) 975-6099 

 


